
QORTI CIVILI
PRIM’ AWLA
ONOR. IMHALLEF
LAWRENCE MINTOFF

Seduta tat-8 ta’ April, 2016

Rikors Mahluf Numru: 1187/14 LM

Joseph Brincat (8661M)

vs.
Automated Revenue Management Services Limited
(C-46054) u Veronica Brincat (222865M)
II-Qorti,

Rat ir-Rikors Mahluf tal-attur Joseph Brincat (minn issa ‘I quddiem “l-attur”)
ipprezentat fit-30 ta’ Dicembru, 2014 fejn ikkonferma bil-gurament u ghar-

ragunijiet imfissra talab lil din il-Qorti:

Illi l-esponent kien proprjetarju flimkien mal-eks mara tieghu il-
konvenuta Veronica Brincat tal-fond bin-numru 204, qabel maghruf
bhala Angel’s Petshop, fi Triq id-Duluri, Pieta;

Illi permezz ta’ kuntratt ta’ separazzjoni li kien jinkludi x-xoljiment u gsim
tal-komunjoni tal-akkwisti tal-31 ta’ Lulju 2006 fl-atti tan-Nutar Dottor
Ritienne Bugeja Fenech (Dok. “A”) I-esponent assenja sehmu fil-hanut lil
martu;

Illi minkejja li s-socjeta konvenuta giet infurmata b’din |-assenjazzjoni,
sal-lum I-arloggi tad-dawl! u I-ilma tal-istess hanut ghadhom registrati
f'isem l-esponent, li ghadu jircievi I-kontijiet ghas-servizzi tad-dawl u tal-
ilma tal-istess fond;

Illi l-esponenti ilu snin twal jinterpella s-socjeta konvenuta, kemm
verbalment, kemm bil-miktub (Ittri interpellatorji markati Dok. “C” u “D”
u protest gudizzjarju market Dok. “E”), sabiex tagleb ir-registrazzjoni tal-
arloggi tad-dawl! u tal-ilma fisem |-eks mara tieghu Veronica Brincat
wara li hi tat il-kunsens taghha ghall-assenjazzjoni favuriha tal-istess
hanut bl-att pubbliku hawn fug imsemmij;

Illi minkejja dan, is-socjeta konvenuta baqghet tirrifjuta li tirregistra I-
bdil tal-konsumatur tal-imsemmi hanut f'isem is-sid il-gdid kif hawn fuq
spjegat. Inoltre, minhabba I-kont |i hemm pendenti fug dawn I-arloggi,
is-socjeta konvenuta qed tirrifjuta li tirregistra f’isem I-esponent il-meter
tad-dawl temporanju tan-negozju tieghu bl-isem “Masha”;

Illi minhabba n-nuqqas u d-dewmien abbuziv tas-socjeta konvenuta biex
tirregistra [I-bdil tal-konsumatur registrat, kif hawn fuq spjegat, |-
esponent bata u ghadu qed ibati danni, inkluzi spejjez u telf ta’ gligh.

Ghaldagstant talab lil din il-Qorti sabiex:

1. tordna I-bdil tar-registrazzjoni tal-konsumatur tal-hanut bin-numru
204, fi Trig id-Duluri, Pieta fiisem is-sid il-gdid tal-istess hanut, u
konsegwentement tittrasferixxi kwalsiasi kont pendenti fuq I-arloggi
relattivi f'isem l-istess sid gdid;

2. tiddikjara lis-soc¢jeta konvenuta responsabbli ghad-danni kollha
sofferti mill-esponent, inkluz telf ta’ qligh u spejjez zejda inkorsi
b’rizultat tar-rifjut li jigi registrat fisem Il-esponent il-meter
temporanju tal-kiosk bl-isem Masha u b’rizultat ukoll tar-rifjut li I-
meter tal-imsemmi hanut 204, Triq id-Duluri, Pieta jingaleb f’isem is-
sid il-gdid;

3. tillikwida d-danni hekk sofferti, okkorendo permezz ta’ perit
nominand;

4. tordna lis-socjeta konvenuta thallas lill-esponent is-somma hekk
likwidata.

Bl-ispejjez u bl-imghaxijiet.

Rat ir-Risposta Mahlufa tas-socjeta konvenuta Automated Revenue
Management Services Limited (minn issa ‘I quddiem “is-soc¢jeta

konvenuta”) ipprezentata fis-26 ta’ Jannar, 2015 fejn ecéepiet is-segwenti:

1. preliminarjament in-nuqqas ta’ gurisdizzjoni tal-Qorti sabiex tisma’ u
tiddeciedi |-kawza odjerna u dan ai termini tal-paragrafu 1.3,
Tagsima A tar-raba’ skeda tal-Kapitolu 387 tal-Ligijiet ta’ Malta;

2. it-talbiet tar-rikorrent huma infondati fil-fatt u fid-dritt stante li
mhumiex ibbazati fuq xi jedd moghti lilu mil-ligi u s-socjeta
konvenuta m’ghandha ebda obbligu li tvarja, jekk mhux sahansitra
tippregudika, il-pozizzjoni taghha fil-konfront ta’ debituri taghha
sempliciment ghaliex ir-rikorrent ftiehem ma’ terzi dwar trasferiment
ta’ sehmu minn proprjeta immobbli;

3. dwar il-meter temporanju tal-kiosk Masha, it-tieni talba hija
infondata fil-fatt u fid-dritt stante |i mhix sostnuta b’ebda
dikjarazzjoni ta’ xi nuqqas da parti tas-socjeta eccipjenti u
ghaldagstant, it-talba ghal-likwidazzjoni ta’ allegati danni ma
ghandha I-ebda bazi la fil-fatt u langas fid-dritt;

4. it-talbiet tar-rikorrent huma infondati fil-fatt u fid-dritt stante li
jmorru manifestament kontra dak li (trid) il-ligi, senjatament il-
legislazzjoni sussidjarja 423.01;

5. illi jinkombi fugq ir-rikorrent sabiex iressaq prova tal-allegati danni u fi
kwalunkwe kaz, dawn huma kkontestati.

Rat ir-Risposta Mahlufa tal-konvenuta Veronica Brincat (minn issa ‘I quddiem
“il-konvenuta”) ipprezentata fit-30 ta’ Novembru, 2015 fejn wara li rrilevat illi
meta sar il-kuntratt ta’ separazzjoni hija kienet hegget bil-qawwa kollha,
inutilment, lill-attur biex imur ghand is-socjeta konvenuta biex tinqgaleb ir-
registrazzjoni tal-arloggi; u illi b’kuntratt tal-14 ta’ Lulju, 2008 hija bieghet il-
hanut lil Bryan Tyre Services Limited u ai termini tal-istess kuntratt hallset il-
kontijiet kollha pendenti u regghet hegget lill-attur biex idawwar ir-
registrazzjoni, eccepiet illi:

1. mhix legittima kontradditrici stante li fir-rikors promutur ma ntalbet
I-ebda azzjoni da parti tal-esponenti;

2. it-talbiet attrici fil-konfront tal-esponenti huma infondati fil-fatt u fid-
dritt stante I-fatt li I-arloggi mertu ta’ din il-kawza qatt ma kienu
rregistrati fiisimha u li hija m’ghandha l-ebda setgha sabiex tiehu
kwalunkwe sabiex dawn I-arloggi jigu irregistrati f'isem is-sid il-gdid;

3. l-attur ghandu jipprova d-danni minnu allegati;

Rat I-atti kollha tal-kawza u d-dokumenti li gew esebiti mill-kontendenti.

Rat il-verbal tas-seduta tal-14 ta’ Dicembru, 2015 fejn I-avukati difensuri tal-
partijiet qablu li |-kawza ghandha tithalla ghat-trattazzjoni dwar l-ewwel

eccezzjoni tas-socjeta konvenuta.

Semghet lill-avukati difensuri tal-partijiet jittrattaw |-ewwel eccezzjoni tas-

socjeta konvenuta.

Rat il-verbal tas-seduta tat-22 ta’ Frar 2016 fejn il-kawza thalliet ghas-sentenza

dwar l-ewwel ec¢¢ezzjoni tas-soc¢jeta konvenuta.

Pagna 5 minn 11
Qrati tal-Gustizzja



Rikors Mahluf Nru 1187/2014LM

Ikkunsidrat:

ll-kwistjoni bejn il-partijiet

i f'din il-kawza, |-attur qgieghed jitlob lis-so¢jeta konvenuta sabiex tordna I-
bdil tar-registrazzjoni tal-arloggi tad-dawl u tal-ilma tal-hanut bin-numru 204,
Trig id-Duluri, Pieta minn fug ismu ghal fug isem is-sid il-gdid. Huwa harrek
ukoll lill-eks mara tieghu Veronica Brincat; semma fil-premessi tar-Rikors
Mahluf li kien assenjalha sehmu mill-hanut fil-kuntratt ta’ likwidazzjoni u gsim

tal-komunjoni tal-akkwisti, izda m’ghamel |-ebda talba kontrieha.

Illi s-soc¢jeta qed teccepixxi preliminarjament in-nugqas ta’ gurisdizzjoni ta’ din
il-Qorti sabiex tisma’ u tiddeciedi |-kawza odjerna u dan ai termini tal-

paragrafu 1.3, Tagsima A tar-Raba’ Skeda tal-Kapitolu 387 tal-Ligijiet ta’ Malta.

[lli skont ir-Raba’ Skeda tal-Kapitolu 387 tal-Ligijiet ta’ Malta:

“It-tilwimiet hawn izjed ’l isfel imsemmija fit-Tagsima A ghandhom jigu determinati
b’arbitragg:

1.3 Tilwimiet marbuta mas-servizzi tal-elettriku u tal-ilma

Kull tilwima li jkollha x’tagsam mal-provvista tal-energija elettrika, kera ta’ meter tal-
elettriku, jew kull servizz provdut mill-operatur tas-sistema ta’ distribuzzjoni, u kull
tilwima marbuta mas-servizzi tal-ilma, bla hsara, fejn dan japplika, ghad-
disposizzjonijiet tal-artikolu 466 tal-Kodici ta’ Organizzazzjoni u Proc¢edura Civili,
ghad-dispozizzjonijiet tal-Att dwar it-Trasferiment tal-Attiv, id-Drittijiet, id-Debiti u I-
Obbligi ta’ Enemalta u |-Att dwar il-Korporazzjoni ghas-Servizzi tal-llma, u ghad-

dispozizzjonijiet tar-Regolamenti dwar il-Provvista tal-Elettriku u r-Regolamenti
dwar il-Fornitura ta’ lima:

Izda |-konsumaturi jkollhom jedd jipprezentaw it-talbiet taghhom kontra I-operatur
tas-sistema ta’ distribuzzjoni jew il-Korporazzjoni ghas-Servizzi tal-llma, kif ikun il-
kaz, skont il-procedura stabbilita b’dan I-Att:

Izda wkoll minkejja d-dispozizzjonijiet ta’ kull ligi ohra, izda minbarra I-Att dwar I-
Affarijiet tal-Konsumatur jew kull regolament maghmul tahtu fejn dawn il-ligijiet
jikkoncernaw is-soluzzjoni, deskritta kif deskritta, ta’ kull tilwim tal-konsumatur, u
bla hsara ghal kazijiet li hemm pendenti, it-Tribunal tal-Arbitragg ghandu jkollu I-
gurisdizzjoni esklussiva fuq dawn il-kazijiet.”

Huwa minnu li t-tnehhija tal-kompetenza ta’ din il-Qorti ghandha dejjem
tinghata interpretazzjoni restrittiva. B’danakollu, fir-rigward tal-arbitragg
mandatorju id-dispozizzjonijiet tal-precitat paragrafu 1.3 mhumiex ristretti
ghall-hlas tal-kontijiet tad-dawl u tal-ilma. Huwa wiesa’ sewwa u jkopri kull
tilwima li ghandha x’tagsam mal-provvista tal-energija elettrika u kull tilwima
marbuta mas-servizzi tal-ilma. F'dawn l-ogsma, il-legizlatur jaghmilha cara li
ged jaghti, salv xi eccezzjonijiet, kompetenza esklussiva lit-Tribunal tal-

Arbitragg.

[I-Qorti m’ghandha |-ebda dubju li |-bdil tar-registrazzjoni tal-arloggi tad-dawl
u tal-ilma jagghu b’mod car fil-parametri ta’ dan il-paragrafu. Fit-trattazzjoni
orali, I-abbli avukat difensur tal-attur i¢cita sentenza tat-Tribunal Ghal Talbiet
Zghar fl-ismijiet Paul Mompalao vs. Korporazzjoni tas-Servizzi tal-llma* in

sostenn tas-sottomissjoni tieghu li din il-Qorti hija kompetenti. Tabilhaqq din

! Datata 18 ta’ Settembru, 2012.

is-sentenza ddecidiet li t-Tribunal tal-Arbitragg ma kienx kompetenti, izda I-
fattispec¢je kienu ghalkollox differenti minn dawk tal-kaz prezenti. It-talba
kienet ghall-hlas ta’ danni minghand il-Korporazzjoni ghas-Servizzi tal-llma
wara li l-vettura tieghu habtet ma’ tappiera tad-drenagg li nqalghet bl-ilma
tax-xita. It-Tribunal i¢¢ita in sostenn tad-decizjoni tieghu sentenza tal-Qorti tal-
Magistrati’, i kienet dwar hsara f’bini kkawzat minn ilma li skula minn katusa
tad-drenagg li kienu qeghdin isiru xoghlijiet fugha minn haddiema tal-
Korporazzjoni ghas-Servizzi tal-llma. Langas din il-kawza ma kellha x’tagsam

xejn ma’ servizzi tal-elettriku u tal-ilma.

Imbaghad l-avukat difensur tal-attur iccita s-sentenza in parte fl-ismijiet Ray
Zammit noe vs. Keith Azzopardi et moghtija minn din il-Qorti kif ippreseduta.’
F'dik il-kawza, I-attur talab likwidazzjoni u hlas ta’ danni minghand il-konvenuti
Keith Azzopardi u Paparukei Il Limited minnhom ikkawzati f'fond li kien
krielhom; kif ukoll biex jaghmlu kulma kien mehtieg biex is-servizzi tad-dawl u
ilma jduru ghal fuqu, filwaqt li talab lill-konvenuta I-ohra Automated Revenue
Management Services Limited sabiex tirregistra dan it-trasferiment. F’dik il-
kawza, il-Qorti, hija u tikkunsidra jekk kellhiex kompetenza jew le, qgieset |i t-
talba ewlenija ma kinitx diretta kontra |-fornitur tas-servizzi tad-dawl u tal-
ilma, izda kienet diretta kontra I-eks inkwilini tal-fond proprjeta tal-attur. Ma
kien hemm I-ebda tilwima mal-fornitur tas-servizzi inkwistjoni. Dan tal-ahhar

ma kienx irrifjuta li jdawwar is-servizzi imma gie iccitat fil-kawza sabiex

? Elmo Insurance Limited vs. Korporazzjoni Ghas-Servizzi tal-llma datata 30 ta’ Ottubru 2007.
® Datata 6 ta’ Mejju, 2015.

jirregistra t-trasferiment tal-arloggi wara |i jsiru |-proceduri appoziti mill-

konvenuti |-ohrajn.

Min-naha I|-ohra, fil-kaz prezenti t-talba hija diretta kontra |-fornitur tas-
servizzi li, tajjeb jew hazin, gieghed jirrifjuta li jdawwar l-arloggi minn fuq isem

I-attur ghal fuq isem terzi.

Dak li jissufraga lill-attur mill-kawza Ray Zammit noe vs. Keith Azzopardi et hi
dik il-parti tas-sentenza fejn din il-Qorti ghamlet riferenza ghas-sentenza ta’
din il-Qorti kif diversament ippresjeduta (fil-kompetenza kostituzzjonali
taghha) fil-kawza fl-ismijiet H. Vassallo & Sons Limited (C3847) vs. Avukat
Generali, I-Korporazzjoni ghas-Servizzi tal-llma u |-Korporazzjoni Enemalta
ghal kull interess li jista’ jkollhom®, li ddikjarat illi l-arbitragg mandatorju
bhala effett tal-Artikoli 1.3 tar-Raba’ Skeda tal-Att Dwar |-Arbitragg fid-dawl
tal-Artikolu 15(11) tal-istess Att, huwa leziv tad-dritt ghal smigh xieraq kif
protett kemm fl-Artikolu 39 tal-Kostituzzjoni ta’ Malta kif ukoll fl-Artikolu 6 tal-
Konvenzjoni Ewropea kif inkorporata fil-Att dwar il-Konvenzjoni Ewropea

(Kapitolu 319).

Ghalhekk din il-Qorti tibga’ kompetenti li tisma’ din il-kawza minkejja d-

dispozizzjonijiet tal-ligi dwar l-arbitragg fug imsemmija.

* Detiza fil-11 ta’ Marzu, 2010 u kkonfermata mill-Qorti Kostituzzjonali tat-30 ta’ Settembru, 2011.

Din il-Qorti hija konxja li fil-gurisprudenza Maltija hemm zewg skejjel ta’ hsieb
dwar din il-materja: wahda li ssostni li sentenza li tiddikjara ligi minnha nfisha
leziva tal-jeddijiet fundamentali hija applikabbli biss bejn il-partijiet f'dik il-
kawza u |-ohra li tghid li sentenza bhal din hija applikabbli erga omnes; u illi |-
Onorabbli Qorti tal-Appell kif prezentement komposta tissottoskrivi ghall-
ewwel skola ta’ hsieb.> B’danakollu, bir-rispett kollu, din il-Qorti hija tal-fehma

li, kif inghad fil-kawza fl-ismijiet Paola sive Pawlina Vassallo vs. Marija Dalli®,

“Din il-Qorti bir-rispett thoss li huwa doveruz ghaliha li tapplika l-istess dispozizzjoni
tal-Kostituzzjoni, u dan kemm sabiex tigi segwita I-istess Kostituzzjoni u wkoll
tmur kontra d-drittijiet tal-bniedem u allura ma tkunx applikabbli bejn xi persun(i), u
minn naha l-ohra jkun hemm decizjoni fejn tapplika I-istess ligi ghal persuni ohra —u
dan iktar u iktar fejn il-ligi ghandha tkun I-istess u applikabbli ghal kullhadd u dan in
kompetenza taghha kostituzzjonali bhala nulla u bla effett u allura l-istess ligi ma
tistax, minhabba d-dispozizzjonijiet stess tal-istess Kostituzzjon(i), ma tibgax izjed
applikabbli u dan erga omnes. L-argument l-iehor johloq ligi ghal xi persuni u ligi
ohra ghal persuni ohra — haga |i mill-punto di vista legali u iktar f'ambitu ta’
protezzjonijiet ta’ drittijiet tal-bniedem langas ghandha tigi kkunsidrata ghaliex
tohlog incertezza u ingustizzja manifesta. Kien fuq dan il-binarju li nghatat is-
sentenza wkoll fug dan il-punt fl-ismijiet Maria Azzopardi vs. Saver Sciortino (P.A.
(RCP) — 31 ta’ Jannar, 2007). Ghalhekk din il-Qorti tilga’ I-ewwel e¢éezzjoni tal-attrici
ghall-kontrotalba tal-konvenuta.”

> Ara per ezempju I-kawza fl-ismijiet Michelina xebba Said vs. Estelle Azzopardi deciza mill-Qorti tal-Appell fil-31 ta’
Ottubru, 2014.
® PA datata 30 ta’ Ottubru, 2008.

Decide

Ghar-ragunijiet kollha premessi, il-Qorti qieghda taqta’ u tiddecidi billi tichad

l-ewwel ec¢cezzjoni tas-socjeta konvenuta.

Spejjez rizervati ghall-gudizzju finali.

Moqrija

